
Dänn su lang wie m’r su kännte fahr’n

Kääm a Alles aan in Schaar’n.





25
     Jedoch theier waar hie guter Roth[1],

’s schtannte nu ausfihrlich in Woch’nbloot,

Dasses hie geeb wos zu sahn,

Wosses hie noch nett gegaan.

Un Vieles wuur nu driwer geschriem —



30
Natirlich, wie gewehnlich, iwertriem.

Dänn su is ämol d’r Laaf[2] d’r Walt:

Die Wahrhät is Naamsach[3], de Hauptsach is Gald.



     Domit nu a Jeder Begriff sollte hann

Wur’n uumdrein Zettel rim getraan;



35
Do kunnte m’r dänn deitlich lasen[4]

Wu dar Mann alle waar gewasen.

Sie schriem aus Frankfort, Hamborg un Dräsden

Ungläbliches, wos dar Mann kännte lästen,

Hauptsachlich ower nu aus Wien,



40
Do schtand geschriem: „Aenzig schien!“



     Nu rickte aan die beschtimmte Zeit,

D’r Anfang d’r Zauberei war nett me weit,

Dänn äs belaabten[5] sich de Schtroßen un Gass’n,

Nie sog m’r seche Mänschenmass’n, —



45
Von all’n Seiten loff’nse[6] derbei,

hin noch dar grußen Zauberei.



     Viel ängstlicher wie in dar Zeit d’r Wahl

Betroot Jeder dan grußen Saal,

Un Viele kame garnett me aan



50
Trotzdann äs noch gaar nett hatte geschlaan.


	↑ Roth ＝ Rath.

	↑ Laaf ＝ Lauf.

	↑ Naamsach ＝ Nebensache.

	↑ lasen ＝ lesen.

	↑ belaabten ＝ belebten.

	↑ loff’nse ＝ liefen sie.

